
ᒑ ᐋᔥᑐᓈᔥᑖᑭᓂᐧᐃᒡ ᐅᐦᒋ ᐄᔨᔨᔅᒌᐦᒡ  
ᑎᔮᐦᑭᐦᐄᒑᐱᔨᒡ ᐧᐄᓂᐹᒄ ᓂᔅᑯᒧᐧᐃᓐ

ᒋᓵᔮᔅᑯᓂᐲᓯᒻ 18 ᐲᐦᐃᒻ ᒥᒋᓯᐅᐲᓯᒻ 26, 2010

ᒋᔥᑎᒫᐧᐃᓐ ᒑ ᒌᐦ 
ᐋᔥᑐᓇᔥᑖᔨᓐ ᑭᔮᐦ ᒌᔨ

ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ  
(ᐅᑎᐦ ᐄᔨᔨᐅᔅᒌᐦᒡ)

www.gcc.ca

ᒋᒥᓯᓂᐦᐋᒫᑯᓂᐤ ᒋᔖᐅᒋᒫᐦᑳᓐ 
ᒫᕠᔨᐤ ᑰᓐ ᑲᒻ

ᑭᐧᐁᐃ, ᑭᐧᐁᐃ, ᐧᐋᒋᔮ

ᒧᔖᐧᐋᐦᔮᐅᐲᓯᒻ 29, 2009 ᐋᑯᑎᐦ ᓅᒻ ᑳ ᒥᓯᐦᐅᓱᒡ 
ᐄᔨᔨᐅᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐊᓂᒌ ᑳ 
ᐋᔨᒦᔥᑎᐦᒡᐦ ᐅᔮ ᐄᔨᔨᐤ ᐧᐄᓂᐹᒄ ᓂᔅᑯᒧᐧᐃᓂᔨᐤ᙮

ᐆ ᒫᒃ ᐧᐋᐦ ᐅᔑᐦᑖᑭᓂᐧᐃᒡ ᓂᔅᑯᒧᐧᐃᓐ, ᓂᒧᐃ ᒋᑭ 
ᐴᓂᐱᔨᔨᐤ ᐅᑖᐦ ᐧᐄᓂᐹᑯᐦᒡ ᐋ ᐄᐦᑖᒡ ᑭᔮᐦ ᐋᐦ 
ᐋᐱᒋᐦᑖᒡ ᐄᔨᔨᐅᒡ ᐧᐄᓂᐹᑯᔨᐤ ᑭᔮᐦ ᒋᑭ ᒌᐦᑳᔮᔨᐦᑖᑯᓂᔨᐤ 
ᐊᓂᑎᐦ ᑳᐦᓈᑖᐦ ᒋᔖᐧᐄᔓᐧᐋᐧᐃᓂᐦᒡ᙮

ᐅᑎᐦ ᒫᒃ ᐊᔅᒌᐦᒡ ᓈᓈᓂᒌᒻ ᐋᐦ ᐋᑎ ᒥᐦᒑᑎᓈᓂᐧᐃᒡ ᑭᔮᐦ 
ᓈᓈᓂᒌᒻ ᐋᐦ ᓂᑎᐧᐋᔨᐦᑖᑯᐦᒡ ᒑᐧᑳᓐ ᑭᔮᐦ ᐅᑖᐦ ᐊᑎᒫᐲᓯᒻ 
ᓂᐲᐦᒡ ᒑ ᐱᒧᐧᐃᑖᓂᐧᐃᒡ ᓂᓈᐦᑭᐤ ᒑᐧᑳᓐ, ᐋᑯᑎᐦ ᐅᑎᐦ 
ᓂᔅᑯᒧᐧᐃᓂᐦᒡ ᒑ ᐅᐦᒋ ᐄᔑᓈᑯᓂᔨᒡ ᐄᔨᔨᐅᒡ ᒨᔥ ᒑ ᒌᐦ 
ᐱᒥᐱᔨᔨᒡ ᐅᑖᐦ ᐄᔑ ᐅᑖᐦᒡ ᒨᔥ ᑳ ᐄᔑ ᐹᒋ ᐋᐱᒋᐦᑖᒡ 
ᐊᔅᒌᔨᐤ ᑭᔮᐦ ᔮᔨᑖ ᒑ ᐧᐄᒋᐦᐄᑯᒡ ᐊᓂᔮ ᒑ ᐄᔑ 
ᐋᐱᑎᓰᓈᓂᐧᐃᐧᐃᔨᒡ ᐅᑖᐦ ᐄᔑ ᓃᔥᑖᒥᐦᒡ ᐊᓂᔮ ᑭᔨᐧᐹ 
ᔮᔨᑖ ᒑ ᐄᔑ ᐧᐄᒋᐦᐄᑯᐧᐋᑯᐱᓈ᙮

ᓈᔥᑖᐧᐹᐦ ᒫᒃ ᒋᔥᑎᒫᐧᐃᓐ ᐆ ᓂᔅᑯᒧᐧᐃᓐ ᑭᔮᐦ ᓂᑭ 
ᐹᒋ ᐱᐹᒥᐱᔨᓐ ᐅᑖᐦ ᒥᓯᐧᐋ ᐄᔨᔨᐤ ᐃᐦᑖᐧᐃᓂᐦᒡ ᒑ 
ᐧᐄᐦᑎᒫᑎᑯᒡ ᐋᔑ ᒥᓯᓈᑖᒡ ᐊᓂᑎᐦ ᓂᔅᑯᒧᐧᐃᓂᐦᒡ ᑭᔮᐦ ᒑ 
ᒌᐦ ᐹᐦᑖᑎᑯᒡ ᑭᔮᐦ ᒌᔨᐧᐋᐤ ᐋᑖᔨᐦᑎᒥᐦᐄᑯᔮᒄ᙮

ᐊᓂᔮ ᒫᒃ ᐄᔨᔨᐅᒡ ᐋᔥᑐᓈᔥᑖᐧᑖᐧᐋ, ᒋᓵᔮᔅᑯᓂᐲᓯᒻᐦ 18 
ᐲᐦᐃᒻ ᒥᒋᓯᐅᐲᓯᒻᐦ 26, 2010 ᐋᑯᑎᐦ ᒑ ᐧᐃᔮᔨᐦᑎᒫᒄ 
ᒑ ᐅᑎᓂᒧᐧᐋᐧᑳ ᐆ ᓂᔅᑯᒧᐧᐃᓐ᙮ ᐊᓂᔮᐦ ᒫᒃ ᐋᔥᐱᔥ 
ᒋᔅᑎᒫᐧᐋᔨᐦᑖᑯᓂᔨᒡ ᐅᔮ ᐄᔨᔨᐅᒡ ᐅᐦᒋ, ᒥᓯᐧᐋ ᐄᔨᔨᐅᒡ 
ᒋᑭ ᓂᑎᐧᐋᔨᐦᑖᑯᓯᐧᐃᒡ ᒑ ᐋᔥᑐᓈᔥᑖᒡ ᓅᐦᒋᒦᐦᒡ ᐋᐦᑖᒡ 
ᑭᔮᐦ ᐅᑖᐦ ᐧᐄᓂᐹᑯᐦᒡ ᐄᑖᐦᒑ ᐋᐦᑖᒡ᙮

ᐋᑯᑎᐦ ᒫᒃ ᒥᒄ ᒑ ᒌᐦ ᔖᐳᐦᑎᐧᐋᐱᔨᒡ ᐆ ᓂᔅᑯᒧᐧᐃᓐ 
ᐊᐅᔅᑖᐦ ᐋᐱᐦᑎᐤ 50% ᓂᐦᐋᔨᐦᑎᒥᐦᐄᑯᐧᑖᐧᐋ ᐄᔨᔨᐅᒡ᙮ 

ᐋᑯᑎᐦ ᒫᒃ ᐧᑳᐧᑳᒋᒥᑎᑯᒡ ᒌᔨᐧᐋᐤ ᔖᔥ ᐧᐋᑎᐦᑎᒫᒄ ᒑ ᒌᐦ 
ᐋᔥᑐᓈᔥᑖᔮᒄ (18 ᐋ ᐄᐦᑎᑐᐳᐧᓈᓯᑦ ᐊᐧᐋᓐ ᒥᒋᓯᐅᐲᓯᒻᐦ 
26, 2010) ᒑ ᒌᐦ ᐧᐄᒋᐦᐄᐧᐋᔮᒄ ᑭᔮᐦ ᒌᔨᐧᐋᐤ ᐋᐦ 
ᐧᐃᔮᔨᐦᑖᑯᐦᒡ ᒑ ᐅᑎᓂᑭᓂᐧᐃᐧᑳ ᐆ ᐋᔑᓈᑯᐦᒡ ᐄᔨᔨᐤ 
ᐧᐄᓂᐹᒄ ᐧᐄᔓᐧᐋᐧᐃᓐ᙮



ᒑᐧᑳᔨᐤ ᐧᐋᐦᒋ ᒥᐧᔮᔨᒡ ᐅᔮ 
ᓂᔅᑯᒧᐧᐃᓂᔨᐤ ᐄᔨᔨᐅᒡ ᐅᐦᒋ

ᐊᓂᔮ ᒫᒃ ᒦᓐ ᒑ ᐄᔑ ᐧᐄᒋᐦᐄᑯᒡ, ᐄᔨᔨᐤ ᐧᐄᓂᐹᒄ 
ᓂᔅᑯᒧᐧᐃᓂᔨᐤ ᐋᔪᐧᐃᒄ ᐅᔮ ᐋᑎ ᒥᓯᓈᑖᔨᒡ:

• �ᐊᓂᑎᐦ ᑳᐦᓈᑖᐦ ᒋᔖᐧᐄᔓᐧᐋᐧᐃᓂᐦᒡ ᐋᑯᑎᐦ ᒑ ᐅᐦᒋ 
ᔒᑐᔥᑳᑭᓂᐧᐃᐧᐃᔨᒡᐦ ᒥᓯᐧᐋ ᑭᔮᐦ ᐊᓂᔮ ᐧᐋᔥᑭᒡ ᒨᔥ ᑳ 
ᐄᔑ ᐹᒋ ᐄᔮᒡ ᑭᔅᒋᐦᐅᐧᐃᓐᐦ

• �ᐄᔨᔨᐅᒡ 80% ᒋᑭ ᑎᐲᐧᐋᐅᓰᐧᐃᒡ ᐊᓂᔮᐦ ᒥᓂᔥᑎᒄᐦ 
ᐅᑖᐦ ᐧᐋᐱᓅᑖᐦᒡ ᐄᑖᐦᒑᒻ ᒉᐃᒥᔅ ᐯᐃᐦ ᐋᑯᐦᑎᓂᔨᒡᐦ 
ᑭᔮᐦ ᐲᓯᐧᒫᐦᑖᐦᒡ ᐄᑖᐦᒑ ᐦᐊᑦᓯᓐ ᐯᐃᐦ

• �ᐄᔨᔨᐅᒡ ᒋᑭ ᑎᐲᐧᐋᐅᓰᐧᐃᒡ ᐊᓂᔮ ᒑᐧᑳᔨᐤ ᐄᑖᒥᔅᑭᒥᐦᒡ 
ᒑ ᐅᐦᑎᓂᑭᓂᐧᐃᐧᐃᔨᒡ ᐅᑖᐦ ᒥᓂᔥᑎᑯᐦᒡ 

• �ᐄᔨᔨᐅᒡ ᒋᑭ ᐧᐃᔮᔨᐦᑎᒧᒡ ᐅᑖᐦ ᐄᔑ ᓃᔥᑖᒥᐦᒡ ᑖᓐ ᒑ 
ᐄᔑ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ ᐧᐄᓂᐹᑯᐦᒡ

• �$50 ᒥᓕᔨᓐ ᒋᑭ ᒥᔮᑭᓂᐅᐧᐃᒡ ᑭᔮᐦ $5 ᒥᓕᔨᓐ 
ᐊᓂᑎᐦ ᒑ ᒌ ᐅᐦᒋ ᐱᒥᐱᔨᐦᑖᒡ ᐅᔮ ᓂᔅᑯᒧᐧᐃᓂᔨᐤ

• �ᐄᔨᔨᐅᒡ ᓃᔥᑎᒻ ᒋᑭ ᒥᔮᑭᓂᐅᐧᐃᒡ 
ᐋᐱᑎᓰᐅᓯᓂᐦᐄᑭᓐᐦ ᑭᔮᐦ  ᐧᐄᔨᐧᐋᐤ 
ᐅᐧᐄᔓᐧᐋᐧᐃᓂᐧᐋᐤᐦ ᒋᑭ ᐋᐱᑎᓂᔨᐤᐦ ᐅᑖᐦ ᐧᐄᓂᐹᑯᐦᒡ

• �ᒋᑭ ᐧᐃᔮᔨᐦᑖᑯᓯᐧᐃᒡ ᐊᓂᒌ ᐊᐧᐋᓂᒌ ᒑ ᒫᒨᐱᔥᑎᐦᒡᐦ 
ᐋᐦ ᐧᐃᔮᔨᐦᑖᑯᓂᔨᒡ ᒑᐧᑳᔨᐤ, ᓂᑑᐦᐅᐧᐃᓂᔨᐤ ᒑ 
ᐋᐱᔥᑎᐦᒡ ᑭᔮᐦ ᐊᓂᒌ ᒑ ᐋᐱᔥᑎᐦᒡ ᒦᓐ ᐋᐦ 
ᑭᓂᐧᐋᐱᑎᐦᒡᐦ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᐧᐃᓂᔨᐤ, 
ᑭᔮᐦ ᔮᔨᑖ ᒋᑭ ᐊᔥᑎᐱᐧᐃᒡ ᐄᔨᔨᐅᒡ

• �ᔮᔨᑖ ᒋᑭ ᐧᐄᒋᐦᐄᐧᐋᐧᐃᒡ ᐄᔨᔨᐤ ᐧᐃᓂᐦᐄᒑᓯᐅᒡ ᐋᐦ 
ᒫᒨᐱᒡ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᓂᑑᐦᐅᐧᐃᓂᔨᐤ ᑭᔮᐦ 
$5 ᒧᓕᔨᓐ ᒋᑭ ᐱᒋᔅᑎᓈᑭᓂᐧᐃᐧᐃᔨᐤᐦ ᔓᐧᐃᔮᓐᐦ ᒑ 
ᒌᐦ ᐧᐄᒋᐦᐄᐧᐋᒡ

• �ᐱᐦᑳᓐ ᒫᒃ ᒋᑭ ᐃᐦᑎᑯᓐ ᓂᔅᑯᒧᐧᐃᓐ ᐅᐦᒋ ᐊᓐ ᒑ 
ᐋᑎ ᐃᔨᔅᐱᔨᐦᑖᑭᓂᐧᐃᒡ ᒑᐧᑳᓐ ᐊᓂᑎᐦ ᒑ ᒌ ᐅᐦᒋ 
ᐱᒥᐱᔨᐦᑖᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᐋᐦᑎᑯᓂᔨᒡᐦ 
ᐄᔨᔨᐤ ᐃᐦᑖᐧᐃᓐᐦ 

• �ᒋᑭ ᒑᔥᑎᓈᒋᔥᑖᔨᐤ ᐋᑳ ᒑ ᐧᐃᔥᑎᐧᐄᑯᒡ 
ᐅᔮ ᓂᔅᑯᒧᐧᐃᓂᔨᐤ ᐅᐦᒋ ᐊᓂᔮ ᐧᐄᔨᐧᐋᐤ 
ᐅᑎᐹᔨᐦᒋᒑᐧᐃᓂᐧᐋᐤ ᐋᐦ ᐧᐄᐦ ᐲᒥᐱᔨᐦᑖᒡ ᐅᑖᐦ 
ᐧᐄᓂᐹᑯᐦᒡ



ᐊᓐ ᒑ ᐅᐦᒋ ᐋᔥᑐᓈᔥᑖᑭᓂᐧᐃᒡ

ᐊᓂᔮ ᒫᒃ ᒑ ᓂᔥᐧᑳᐅᔑᐦᑖᒡ ᐋᔥᑐᓈᔥᑖᐧᑖᐧᐋ ᐊᐧᐋᓂᒌ 
‘ᐄᐦᐄ’ ᑭᔮᐦ ᒫᒃ ‘ᓂᒥᒫᐦ’ ᐅᔮ ᑯᐧᑳᒋᐦᒑᒧᐧᐃᓂᔨᐤ:

ᒋᓂᐦᐋᔨᐦᑎᒥᐦᐄᑯᓐ ᐋ ᐆ ᐋᔑᓈᑯᐦᒡ ᓂᔅᑯᒧᐧᐃᓐ 
ᐄᔨᔨᐅᒡ ᐅᑎᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ 
ᐋᔑ ᓂᔅᑯᒧᒡ ᐅᐦᒋ ᐅᑖᐦ ᐧᐄᓂᐹᑯᔨᐤ ᐄᔨᔨᐅᔅᒌᐦᒡ 
ᑎᔮᐦᑭᐦᐄᒑᐱᔨᔨᒡ᙮

ᐊᓂᑖᐦ ᒫᒃ ᒑ ᐋᑎ ᐃᔨᔅᐱᔨᓈᓂᐧᐃᒡ 
ᒑ ᒌᐦ ᒋᔅᒑᔨᐦᑎᔮᑭᓂᐅᐧᐃᒡ ᐊᐧᐋᓂᒌ 
ᐅᐦᒋ ᐅᔮ ᐧᐄᓂᐹᒄ ᓂᔅᑯᒧᐧᐃᓂᔨᐤ

ᒋᓵᓰᐲ	 ᐄᓯᒫᓐ

ᒥᔅᑎᓯᓃ	 ᓈᒥᔅᑳ

ᐅᒉᐳᑯᒨ	 ᐧᐋᐧᓵᓂᐲ

ᐧᐋᔅᑳᐦᐄᑭᓂᔑᔥ	 ᐧᐄᒥᓐᒌ

ᐧᐋᐱᒫᑯᔥᑐᐃ	 ᐁᐃᒥᔅ

ᐧᒫᓐᑎᕇᐧᔮᓪ	 ᕉᐧᐋᓐ ᐧᓈᕌᓐᑖᐦ

ᐧᓈᕐᕪ ᐯᐃᐦ	 ᓴᑦᐱᕇ

ᐅᑖᐧᐋ	 ᒧᑭᕇᐯᒃ

ᒋᔥᑎᒫᐧᐃᓐ: 

ᐊᓂᑎᐦ ᒫᒃ ᒑ ᐱᐹᒥᐱᔨᓈᓂᐧᐃᒡ ᒋᓵᔮᔅᑯᓂᐲᓯᒻ 
18 ᐲᐦᐃᒻ ᒥᒋᓯᐅᐲᓯᒻ 12, 2010 ᑭᔮᐦ ᒋᑭ 
ᒋᔅᒑᔨᑎᔨᑭᐧᐃᓈᐧᐋᐤ ᐊᓂᑎᐦ ᓈᐦᐋᐤ ᒑ ᐃᐦᑖᓂᐧᐃᒡ 
ᒋᑎᐦᑖᐧᐃᓂᐧᐋᐦᒡ, ᐊᓐ ᒑ ᐄᔥᐱᔑᐱᔨᒡ ᑭᔮᐦ ᑖᓂᑎᐦ ᒑ 
ᐃᐦᑖᓂᐧᐃᒡ᙮ ᑭᔮᐦ ᐋᑯᑎᐦ ᒑ ᒌᐦ ᐅᐦᒋ ᒋᔅᒑᔨᐦᑎᒫᒄ ᐅᑖᐦ 
ᐋ ᐄᔑ ᒥᐧᑖᐦᑎᑖᔮᒄ ᐊᓂᑖᐦ ᐅᒥᓯᓂᐦᐄᒑᐅᑭᒥᑯᐦᒡ ᐊᓐ 
ᐊᐧᐋᓐ ᒑ ᑭᓂᐧᐋᐱᐦᑎᐦᒃ ᐋᑳ ᒌᔨᐧᐋᐤ ᑎᐱᐦᐄᒑᔮᒄ  
(1-888-761-1655᙮



ᐊᓂᑖᐦ ᒑ ᒌᐦ ᐄᔑ ᐋᔥᑐᓈᔥᑖᔨᓐ 
ᐅᐦᒋ ᐊᓐ ᐄᔨᔨᐤ ᐧᐄᓂᐹᒄ ᓂᔅᑯᒧᐧᐃᓐ

ᒥᓯᐧᐋ ᒫᒃ ᐊᓐ ᐊᐧᐋᓐ ᐋᔥᑎᓯᓈᓱᑦ ᐊᓂᑖᐦ ᐄᔑ 
ᒉᐃᒥᔅ ᐯᐃᐦ ᓂᔅᑯᒧᐧᐃᓂᐦᒡ ᐲᐦᒡ ᑭᔮᐦ ᐧᐃᔨᐧᐄᑎᒫ ᐧᐋᒋᑦ 
ᐄᔨᔨᐅᔅᒌᐦᒡ ᑭᔮᐦ ᒑ ᐅᑎᐦᑎᐦᒃ 18 ᒑ ᐄᑎᐦᑐᐳᐧᓈᓯᑦ 
ᐅᑎᐦᒋᐱᔨᔨᒑ ᒥᒋᓯᐅᐲᓯᒻᐦ 26, 2010 ᐋᐅᒄ ᒑ ᒌᐦ 
ᐋᔥᑐᓈᔥᑖᑦ᙮

ᓂᔥᑐᔨᒡ ᒋᑭ ᒌᐦ ᐄᔑ ᐋᔥᑐᓈᔥᑖᓐ:

1)	�ᒥᓯᓂᐦᐄᒑᐅᑭᒥᑯᐦᒡ ᒑ ᒌ ᐅᐦᒋ ᐄᑎᔑᐦᐋᒥᓐ  
ᒋᓵᔮᔅᑯᓂᐲᓯᒻ ᐲᐦᐃᒻ ᒥᒋᓯᐅᐲᓯᒻ 26, 20120;

	 ᑭᔮᐦ ᒫᒃ

2)	�ᒌᔨ ᒑ ᒌᐦ ᐄᑐᐦᑖᔨᓐ  
10 ᒌᔑᑳᐤᐦ ᒫᐧᑳᒡ ᐋᐦ ᐋᐱᑎᓰᓈᓂᐧᐃᒡ ᒥᒋᓯᐅᐲᓯᒻ 
15 ᐲᐦᐃᒻ ᒥᒋᓯᐅᐲᓯᒻ 26, 2010 ᐊᓂᑖᐦ ᒑ 
ᐧᐃᔮᔨᐦᑖᑯᓂᔨᒡ ᒑ ᐋᔥᑐᓈᔥᑖᑭᓂᐧᐃᐧᐃᔨᒡ ᐅᑖᐦ 
ᐄᔨᔨᐅᔅᒌᐦᒡ ᑭᔮᐦ ᐅᑖᐦ, ᐧᐋᔖᐤ ᓰᐲ, ᐧᒫᓐᑎᕇᐧᔮᓪ, 
ᐅᑖᐧᐋ, ᕚᓪ ᐧᑖᕐ, ᐧᓈᕐᕪ ᐯᐃᐦ ᑭᔮᐦ ᒨᔅ ᕚᒃᑎᕇ;

	 ᑭᔮᐦ ᒫᒃ

3)	�ᒑ ᒌᐦ ᑯᐧᑳᒋᐦᒑᒧᔨᓐ ᒑ ᒌᐦ ᓂᑎᐧᐋᐱᒥᑭᐧᐃᔨᓐ  
10 ᒌᔑᑳᐤᐦ ᐋᐦ ᐱᒥᐱᔨᒡ ᐋᐦ ᐋᐱᑎᓰᓈᓂᐧᐃᒡ 
ᒥᒋᓯᐅᐲᓯᒻ 15 ᐲᐦᐃᒻ ᒥᒋᓯᐅᐲᓯᒻ 26, 2010 ᒑ 
ᒌᐦ ᐋᔥᑐᓈᔥᑖᒡ ᐊᓂᐦᒌ ᐊᐧᐋᓂᒌ ᐅᑖᐦ ᐄᔨᔨᐅᔅᒌᐦᒡ 
ᐧᐋᒋᒡ ᒋᒡ ᑭᔮᐦ ᐊᓂᑖᐦ ᐧᐋᔖᐤ ᓰᐲᐦᒡ᙮



ᑯᐧᑳᒋᐦᒑᒧᐧᐃᓐᐦ ᑭᔮᐦ ᐧᐄᐦᑎᒫᒑᐧᐃᓐ

ᐧᐄᐦ ᒋᔅᒑᔨᐦᑎᒥᓈ:

•	� ᐋᐦᑎᑯᓂᐧᑳ ᒋᑎᓯᓂᐦᑳᓱᐧᐃᓐ ᐊᓂᑎᐦ ᐋᐦ ᒥᓯᓈᓱᒡ 
ᐊᓂᒌ ᐊᐧᐋᓂᒌ ᒑ ᒌᐦ ᐋᔥᑐᓇᔥᑖᒡ ᐅᐦᒋ ᐊᓂᔮ 
ᐄᔨᔨᐤ ᐧᐄᓂᐹᒄ ᓂᔅᑯᒧᐧᐃᓂᔨᐤ

•	� ᐊᓂᔮ ᒑ ᐧᐋᐧᐄᐦᑎᒧᐧᐋᑭᓂᐅᐧᐃᒡ ᐊᐧᐋᓂᒌ 
ᐊᓂᑖᐦ ᐄᔨᔨᐤ ᐃᐦᑖᐧᐃᓂᐦᒡ ᐅᐦᒋ ᐅᔮ ᐧᐋᐦ 
ᐄᔑᓈᑯᐦᑖᑭᓂᐧᐃᐧᐃᔨᒡ ᓂᔅᑯᒧᐧᐃᓂᔨᐤ

•	 ᐊᓂᑖᐦ, ᑖᐱᔅᑉ ᑭᔮᐦ ᑖᓂᑖᐦ ᒑ ᒌᐦ ᐋᔥᑐᓈᔥᑖᔨᓐ

•	� ᐊᓐ ᒋᐦᒋᐧᐋ ᒑ ᐋᐱᑎᐦᒡ ᐋᐦ ᒥᓯᓈᑖᒡ ᐊᓐ ᐄᔨᔨᐤ 
ᐧᐄᓂᐹᒄ ᓂᔅᑯᒥᐧᐃᓐ, ᓅᒻ ᐋᐦ ᒥᓯᓈᑖᒡ ᑭᔮᐦ ᒫᒃ 
ᐊᓂᐦᐄ ᒥᓯᓂᐦᐄᑭᓐᐦ ᑳ ᐅᔑᐦᑖᑭᓂᐧᐃᒡᐦ

•	� ᑭᔮᐦ ᑯᑎᒡ ᒑᐧᑳᓐ ᐧᐄᐦ ᒋᔅᒑᔨᐦᑎᒥᓈ ᐅᐦᒋ ᐆ 
ᐧᐋᐦ ᐄᔑᓈᑯᐦᑖᑭᓂᐧᐃᒡ ᓂᔅᑯᒧᐧᐃᓐ ᑭᔮᐦ ᐊᓐ ᒑ 
ᐄᔅᐱᔨᐦᑖᑭᓂᐧᐃᒡ ᒑ ᐋᔥᑐᓈᔥᑖᑭᓂᐧᐃᒡ

ᒋᑭ ᒌᐦ

1)	�ᐧᓛᕆᓂᔅ ᒋᒥᑭᓐ ᐅᒥᓯᓂᐦᐄᒑᐅᑭᒥᑯᐦᒡ ᐋᑯᑖᐦ 
ᒑ ᐄᔑ ᒥᐧᑖᐦᑎᑖᔨᓐ, ᐋᐅᒄ  ᒑ ᑭᓂᐧᐋᐱᐦᑎᐦᒃ 
ᐋᔥᑐᓈᔥᑖᑭᓂᐧᐃᐧᐃᔨᒑ, ᒫᐧᑳᒡ ᐋᐦ ᐋᐱᑎᓰᓈᓂᐧᐃᒡ 
ᑭᔮᐦ ᒫᐧᑳᒡ ᐋᐦ ᐋᐱᐦᐄᑭᓂᐧᐃᒡ ᒥᓯᓂᐦᐄᒑᐅᑭᒥᒄ ᐅᑖᐦ 
ᒑ ᐄᔑ ᒥᐧᑖᐦᑎᑖᔨᓐ:

	 1 888 761-1655  
	 [ᐋᑳ ᒌᔨ ᑎᐱᐦᐄᒑᔨᓐ]

	 ᑭᔮᐦ ᒫᒃ

2)	�ᒑ ᑭᓂᐧᐋᐱᐦᑎᒥᓐ ᐊᓂᑎᐦ ᐃᔮᔨᒧᑖᒡ ᐆ ᓂᔅᑯᒧᐧᐃᓐ 
ᐋᐦ ᐧᐋᐦᒋᔨᐧᐋᒡ ᐋᐦ ᐋᐱᒋᐦᑖᑭᓂᐧᐃᒡ ᐅᑖᐦ ᐅᐦᒋ 
ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ ᐋᐦ 
ᐱᒥᐱᔨᐦᑖᒡ, ᐋᑯᑖᐦ ᐅᑖᐦ ᒑ ᐄᔅᐱᔨᔨᓐ ᑳᒥᓯᓈᔥᑖᐱᔨᒡ 
ᐋᐦ ᐋᐱᒋᐦᑖᔨᓐ:

	 www.gcc.ca

 




